
Starfsemi RALA á Möðruvöllum 2003 

 
 
 

Tilraunastöðin á Möðruvöllum er í umsjá búrekstrarsviðs RALA. Búrekstrarsvið  
hefur skrifstofuaðsetur í Búgarði á Akureyri ásamt Búnaðarsambandi Eyjafjarðar og 
fleiri stofnunum. Möðruvallabúið veitir rannsóknamönnum greiðan og hagkvæman 
aðgang að bústofni og landi á bújörð í fullum rekstri. Það er grundvöllurinn að fóður-, 
heyverkunar- og jarðræktarrannsóknum sem þar eru gerðar, auk þess sem búið sjálft 
er nýtt í rannsókna- og leiðbeiningastarfi. Reksturinn búrekstrarsviðs er tvískiptur. 
Annars vegar í rannsóknahluta sem kostaður er af fjárlögum og verkefnafé og hins 
vegar í búrekstrarhluta sem rekið er á forsendum hefðbundins kúabús.  
 
Rannsóknir  

 Á rannsóknahlutanum voru tveir fastráðnir 
starfsmenn eins og undanfarin ár, þeir Bjarni E. 
Guðleifsson og Þóroddur Sveinsson. Lausráðið 
starfsfólk var Jónína B. Grétarsdóttir sem sér um 
veðurstöð og gæðaprófanir á sáðvöru og Kristlaug 
M. Valdimarsdóttir frá Syðri Reistará sem 
aðstoðaði við tilraunir og fleira. Ingvar Björnsson 
ráðunautur, aðstoðaði einnig við tilraunir. 

RALA, Prestssetrasjóður og sóknarprestur-
inn á Möðruvöllum gerðu árið 2001 með sér 
samstarfssamning sem leiða á til stofnunar 
Fræðaseturs á Möðruvöllum undir stjórn 
staðarráðs. Hlutverk RALA í Fræðasetrinu er að 
stunda rannsóknir, halda utan um og kynna sögu 
náttúruvísinda og landbúnaðarrannsókna sem 
tengjast Möðruvöllum og nágrenni og að sjá um 
rekstur og viðhald bújarðarinnar á Möðruvöllum.  

 

Einstök verkefni sem unnið var að 2003 

Sprotabú - þáttur  ræktunarskipulags í hagkvæmr i fóðuröflun 
Hugmyndin er að koma á fót nokkrum sprotabúum á Norður- og Suðurlandi sem eiga að vera 
samstarfs- og samskiptavettvangur bænda, ráðunauta og rannsóknarfólks. Sprotabúin eiga að efla 
félagsstarf milli bænda, ráðunauta og rannsóknafólks, skapa virkari miðlun þekkingar og auka vitund 
rannsóknarfólks varðandi þau vandamál sem bændur glíma við. Þau gefa einnig meiri möguleiki á að 
leysa staðbundin vandamál. 

Tilgangur þessa verkefnis er að kynna og þróa vænlegar ræktunar- og fóðuröflunarleiðir á 
sprotabúum og skoða áhrif þeirra á búreksturinn. Meginmarkmiðið er að benda á leiðir til að lækka 
framleiðslukostnað við fóðuröflun. Leiðirnar taka mið af ólíkum aðstæðum og hugmyndum bændanna í 
verkefninu. Ef vel tekst til gæti þetta verkefni orðið upphafið af fleiri áhugaverðum verkefnum á 
sprotabúum. Verkefnið er unnið í samstarfi við BSE og BSSL og er styrkt af Framleiðnisjóði. Það  
stendur til ársins 2008. 

Rannsóknir  á mykju 
Í þessu rammaverkefni eru skoðaðir ýmsir þættir sem kunna að hafa áhrif á nýtingu næringarefna í 
mykju. Þetta er samstarfsverkefni RALA og LBH. Nú þegar hefur Framleiðnisjóður styrkt þrjú 
tilraunaverkefni í þessum flokki og þau eru: 

 
  
 
 
 
 
 

Celsíus Landmark Tiara
Djingis Stratos Largo
Tiara Emerald Pastell
Stratos Largo Celsíus
Falstaff Pastell Emerald
Largo Djingis Landmark N
Landmark Celsíus Falstaff
Pastell Tiara Stratos
Emerald Falstaff Djingis

Barcomet Barprisma Agraco 1 4 2
Sabroso Barmultra Barspectra 1 4 2
Barspectra Barilia Barturbo 2 3 5
Barprisma Bardelta Barinella 2 3 5
Barturbo Barcomet Barextra 3 1 4
Barmultra Barturbo Bardelta 3 1 4
Agraco Barinella Barcomet 4 5 1
Barinella Barextra Sabroso 4 5 1
Bardelta Barspectra Barmultra 5 2 3
Barextra Agraco Barilia 5 2 3
Barilia Sabroso Barprisma



Áhrif niðurfellingar á búfjáráburði á efnanýtingu, ísáðar fræplöntur og 
smádýralíf 
Markmiðið með verkefninu er m.a. að meta ávinning af því að fella 
mykju niður í svörðinn (ídreifa) á mismunandi árstímum í samanburði 
við yfirbreiðslu og hvaða áhrif ídreifð mykja hefur á lífslíkur fræplantna 
og ágang túnamítla og annarra smádýra. Verkefnið er unnið á fjórum 
bæjum á Norður- og Vesturlandi og hófst vorið 2002 og því líkur 2004.  

Efnanýting grænfóðurs á niðurplægðri mykju  
Verkefnið hefur það að markmiði að meta nýtingu og efnaupptöku úr 
niðurplægðri mykju hjá algengum grænfóðurtegundum. Verkefninu 
lýkur árið 2006. 

Áhrif dreifingartíma á nýtingu áburðarefna í mykju  
Verkefnið hefur það að markmiði að meta hversu mikið af 
næringarefnum mykjunnar skilar sér í uppskeru túngrasa og hvaða áhrif 

dreifingartíminn hefur þar á. Verkefninu lýkur árið 2006. 
 
Grænfóður tilr aunir  
Sem hluti af rammaverkefninu Ræktunarkerfi við fjölbreyttar aðstæður sem Framleiðnisjóður styrkir, 
voru eftirfarandi tilraunir gerðar á Möðruvöllum sumarið 2003; Yrkjaprófanir í rýgresi, kál- og 
korntegundum (bygg, hafrar, rúgur, hveiti) til grænfóðurs. Tilraunir með vaxandi N, P og K í 
vetrarrýgresi og vetrarrepju. Tilraun með mismunandi blöndunarhlutföll vetrar- hafra og –repju sem 
sáð er saman. Þessi verkefni eru unnin í samstarfi við LBH. 

Meðferð vallar foxgrass 
Árið 1999 var farið af stað með tilraun sem skoðar áhrif 
sláttuhæðar og sláttutíma á endingu vallarfoxgrass. Tilrauninni 
lauk 2003 verða eftiráhrif meðferðanna mæld. Niðurstöður hafa 
verið kynntar á Ráðunautafundi 2003 og á bændafundum. Þá hefur 
verið fylgst með endingu vallarfoxgrass í beitartúnum fyrir 
mjólkurkýr síðan 1994. Vorið 2003 var lögð ú ný 
vallarfoxgrastilraun sem hefur það að markmiði að skoða áhrif 
vorsláttar á uppskeru, endingu og fóðurgæði. 
 

Langtíma áburðartilr aunir    
Hefbundnar áburðartilraunir með fosfór og köfnunarefnisáburði sem hafa verið í gangi síðan 1938 
annars vegar og 1945 hins vegar. Á Möðruvöllum var einnig stofnatilraun í einæru rýgresi sem hluti af 
stærri dreifitilraun á vegum RALA. Niðurstöður eru birtar árlega í skýrslu um jarðræktarrannsóknir á 
vegum RALA.  

Svellþol jur ta 
Prófuð voru áhrif askorbínsýru á svellþol vallarfoxgrass, bæði inni í kistum og úti á túni. Sóttar voru 
tvær alþjóðlegar ráðstefnur og unnið í uppgjöri eldri tilrauna og greinarskrifum. 

Jarðvegslíf  
Athugaður var árangur af flutningi ánamaðka í Efstumýri á Möðruvöllum en þar 
er engir ánamaðkar þrátt fyrir mikla frjósemi. Árangurinn var enginn. Árið fóru að 
mestu í uppgjör eldri tilrauna og greinaskrif. 
 

Plöntufita í stað dýrafitu í mjólkurduft fyr ir  smákálfa  
Þetta verkefni fór af stað haustið 2001 og lauk vorið 2002. Verkefnið er unnið 
fyrir Mjólkursamlag Húnvetninga og á að svara spurningunni hvort að auðleyst 
plöntufita geti komið í stað tólgar í mjólkurdufti. Fylgst var með þrifum kálfa og 
vexti á mjólkurdufti annars vegar og ferskmjólkur hins vegar. Niðurstöður hafa 
verið kynntar í Bændablaðinu, á Ráðunautafundi 2003 og í Frey. Verkefnið var 
kostað af Mjólkuriðnaðinum. 

Ungkálfaeldi 
Haustið 2003 fór af stað tilraun í Möðruvallafjósi með ungkálfa sem er slátrað 
um 80 daga gömlum. Markmið verkefnisins er að mæla fóðurát, vöxt kálfanna 

og að meta kjötgæði og kostnað við slíkt eldi. Verkefnið er kostað af Norðlenska.  



Reynsla bænda af korn- og grænfóður rækt 
Markmið þessa verkefnis var að kynnast og taka saman reynslu bænda af ræktun einærra fóðurjurta og 
komast að því hversu lengi menn rækta korn eða grænfóður í sama landi og hver séu helstu vandamálin 
í ræktuninni. Ennfremur að komast að því hvernig menn skipuleggja ræktunina með tilliti til þarfa 
búsins og landkosta. Heimsóttir voru 30 bændur í öllum landshlutum haustið 2002 af þessu tilefni. 
Niðurstöður voru kynntar á Ráðunautafundi 2003. Verkefnið var styrkt af Framleiðnisjóði. 
 

Skýrsluhald búrekstrar  
Þetta verkefni hefur verið í gangi síðan 1992 og er oft 
undirstaða annarra verkefna. Eftirfarandi er skráð mælt eða 
metið; Veðurfar í lofti og láði, ítarleg túnabók fyrir hverja 
spildu þar sem skráðar eru dagssetningar, áburðarmagn, 
uppskera, efnainnihald uppskerunnar, efnainnihald jarðvegs 
og jarðvegsgerð, gróðurfar og gróðurfarsbreytingar. Einnig 
er beitarferill á ræktuðu landi skráður og beitaruppskera 
áætluð. Í nautgriparæktinni er skráð fyrir utan það sem 
fylgir hefðbundnu skýrsluhaldi Bændasamtakanna, dagleg 
fóðurnotkun, mjólkurnotkun og  fleira. Skýrsluhaldið hefur 
gefið mikilvægar upplýsingar um næringarefnabúskap 
kúabúa, nýtingu einstakra næringarefna og fóðurnýtni, þ.e. 
muninn á milli fræðilegra fóðurþarfa bústofnins og 
raunverulegrar fóðurnotkunar. Niðurstöður hafa verið 

kynntar víða, m.a. á Ráðunautafundum og í Frey. 
 

Þjónusturannsóknir  – gæðaprófanir  á sáðvöru  
Í fræstofu var unnið að gæðaprófunum á sáðvöru fyrir Aðfangaeftirlit ríkisins, Landgræðslu ríkisins og 
kornbændur.  

Frostþol byggs að vor i 
Verkefnið hafði það að markmiði að ákvarða frostþol byggs um það leiti sem það er að spíra og á fyrstu 
blaðstigum þess. Verkefnið er unnið á kalstofunni á Möðruvöllum og er styrkt af Framleiðnisjóði. 
Verkefninu lýkur 2004. 

Skógvist - líffræðileg fjölbreytni, framvinda og kolefnishr ingrás íslenskra skóga 
Samstarfsverkefni Rannsóknastöðvar Skógræktar Mógilsá (sem er í forsvari), Náttúrufræðistofnunar 
Íslands og Rannsóknastofnunar landbúnaðarins Möðruvöllum.  Markmiðið er að greina helstu áhrif 
skógræktar á kolefnishringrás, jarðvegsþætti og líffræðilegan fjölbreytileika. Meginviðfangsefnið er að 
afla grunnþekkingar um vistkerfi íslenskra skóglenda og þeim breytingum sem eiga sér stað á lífríkinu 
við skógrækt. Rannsóknirnar beinast að birki-, lerki- og stafafuru- eða sitkagreniskógum á Austur- og á 
Vesturlandi. Ofangreindar trjátegundir eru mest notuðu tegundir í skógrækt á Íslandi. Viðfangsefni 
RALA er að rannsaka ánamaðkasamfélagið í mismunandi skóglendum. Verkefnið hófst 2003 og 2004 
og er styrkt af RANNÍS. 
 
Þátttaka í nefndum og ráðum 

Náttúruverndarnefnd Eyjafjarðar (Héraðsnefnd Eyjafjarðar). 
Vinnuhópur  um kalskemmdir (Norræna Búvísindafélagið). 
Undirbúningsstjórn vegna ráðstefnunnar “Plant and microbe adaptations to winter environments in 
northern areas” sem verður í Quebec City í Kanada í maí 2003 (Norræna Búvísindafélagið o.fl.). 
Verkefni um rannsóknir á smitleiðum riðu (Evrópusambandið). 
Tilraunaráð landbúnaðarins (Landbúnaðarráðuneytið) 
Sáðvöru- og áburðarnefnd (Landbúnaðarráðuneytið) 
Norræna sáðvörueftirlitsráðið (Norræna ráðherranefndin) 
Stjórn Norræna Búvísindafélagsins (NJF), jarðræktarskor 
Stjórn Íslandsdeildar Norræna Búvísindafélagsins (NJF) 
Faghópur vegna rannsókna á afurðagetu íslensku kýrinnar (Landbúnaðarráðuneytið) 
Faghópur vegna eftirlits með fóður- og sáðvörum sem mengaðar eru af erfðabreyttum lífverum (GMO) 
(Norræna ráðherranefndin). 

Búrekstur 
Engar stórvægilegar breytingar voru á búrekstrinum. Brynjar Finnsson hefur verið 
bústjóri frá haustinu 1999. Í tengslum við samstarfssamning milli RALA, 
Prestssetrasjóðs og sóknarprestinn á Möðruvöllum var gerður leigusamningur um 
leigu á prestsjörðinni allri. Við það hefur svigrúm til ræktunar stóraukist. Stöðin hefur 
nú aðgang að um 120 ha ræktaðs lands, þar af eru um 56 ha s.k. engjatún sem henta 
illa til endurræktunar. Miðað við núverandi bústærð er túnstærð talsvert umfram 
þarfir. 

Framkvæmdir 
Stærsta framkvæmdin á árinu var lagning nýs vegar frá Dalvíkurvegi að 
Möðruvöllum. 

Fóðuröflun 
Á vegum tilraunabúsins eru eingöngu nautgripir en þar að auki sér það um fóðuröflun 
fyrir bústofn starfsmanna, prests og Sauðfjársæðingastöðvar Norðurlands. Á þeirra 
vegum eru um 20 sæðingahrútar, 30 vetrarfóðraðar kindur og 18 hross. Á 
tilraunabúinu voru 130 nautgripir um áramót og þar af 35 mjólkurkýr. Eins og áður er 
getið er haldið all ítarlegt skýrsluhald um fóðuröflun. Ítarlegar niðurstöður eru kynntar 
árlega í jarðræktarskýrslum RALA og skýrslu tilraunastövarinnar (í Ársriti BSE).  
 



Vegin uppskera á Möðruvöllum af ræktuðu landi sumar ið 20031) 

  Ha Kg þe./ha FE/ha FE/kg 
þe. 

1. sláttur 55,0 3622 2993 0,83 
-staðalfrávik (milli túna)  1371 1019 0,09 
2. sláttur 45,7 1.723 1.378 0,80 

-staðalfrávik (milli túna)  433 375 0,05 
3. sláttur 34,1 1.100 831 0,76 
-staðalfrávik (milli túna)  403 308 0,02 
Korn uppskera 6,8 3454 3868 1,12 
Bygghálmur 6,8 1581 - - 
Beit 2) 20,3 1604 1443 0,90 

-staðalfrávik (milli spildna)  660 594 - 
     
Vegið alls (fyrir utan hálm) 71,5 5196 4358 0,84 
1) Hirtar dreifar og kúanögur um 26.500 kg þe ekki meðtalið. Notað sem  
hestafóður. Þá voru seldar 8.100 þurrefniskíló í heyrúllum af óábornu 
Leyningstúni (2,1 ha) og er það ekki meðtalið í  þessari töflu. Um 36 
þurrefnistonn af engjaheyi var rúllað og notað í flóðvarnargarða er ekki 
meðtalið. 
2) Beitaruppskeran er áætluð útfrá fóðurþörfum kúnna miðað við 
mjólkurframleiðslu, áætlaðri meðallífþyngd og 10% álagi á viðhaldsþarfir. 
Hey og kjarnfóður gefið á beitartímanum dregið frá. 
 
 
Heildar fóðuröflun á Möðruvöllum   
  2001 2002 2003 
  tonn þ.e. Fem tonn þ.e. Fem tonn þ.e. Fem 
1. sláttur 239 190.081 248 189.534 199 164.637 
2. sláttur 90 72483 98 76.217 79 63.001 
3. sláttur     37 28.322 
Grænfóður til sláttar  19 15364 0 0 0 0 
Korn uppskera 0 0 8 9.247 23 26.302 
Beit 38 34562 35 31.120 33 29.358 
Heimaaflað fóður alls 386 312.490 389 306.118 372 311.619 
       
Kjarnfóður aðkeypt 36,2 40.552 46 51.870 41 45.920 
-aðkeypt fóður % 9% 11% 11% 14% 10% 13% 
Samtals 422 353.042 435 357.988 413 357.539 

 
 
 
Bústofn 
 
Bústofn í lok árs               2001  2002  2003 
Árskýr       36,5       37,9       34,4 
Meðalaldur, ár        4,5         4,6          4,5 
Nýliðunarhlutfall, %      22       23       20 
Mjólkurkýr       40       33       35 
Kvígur eldri en 3 mánaða       32       43      51 
Naut eldri en 3 mánaða      36       32      35 
Mjólkurkálfar  -kvígur        7         6        4 
  -naut        3         3        5 

Nautgripir alls um áramót    118     117    130 



 
Fr jósemin  
Bil milli burða, dagar           398   374     398 
Sæðingar á hverja kú                2,15      1,95          1,58 
Kálfaafföll við burð, %          17,1       0,0          4,9 
 
Afurðir   
Mjólk alls, kg     193.809  221.018  188.788 
Innlögð mjólk, %              88           91           89 
Mjólk kg/árskú         5.299      5.837       5.489 
Meðalfita í tanki, %               3,97           3,81                        3,85 
Meðalprótein í tanki, %               3,35           3,33             3,29 
Meðalfrumutala í tanki    275.000  261.000  304.000 
Ungnautakjöt, kg         4.428      2.743      2.296 
Kýrkjöt, kg         3.813      2.961      2.341 
Selt á fæti, kvígur  og kýr               2             0             1 
 
Fargaðar  kýr              
Meðalaldur, ár             5,18         4,40             5,06 
Meðaltími í framleiðslu, ár            2,53         1,63             2,54 
Meðalaldur við fyrsta burð, ár           2,65 (32 mánuðir)        2,77 (33 mánuðir)    2,51 
Meðalæviafurðir, kg     12.663   8.582    14.183 
 
 
 
 
Efnahagur búrekstrar 
 
          2000      2001      2002       2003 

Mjólk  10.784.615 11.803.607 13.601.140 12.139.160 
Kjöt    1.384.355   2.600.183   1.327.695  1.167.728 
Annað    1.878.522   2.054.160   1.351.783  1.472.221 

Tekjur alls 14.047.492 16.457.950 16.280.618 14.779.109 

 Gjöld alls1) 13.129.751 14.930.006 14.658688 14.543.896 

 Hagnaður      917.741   1.527.944   1.621.930     236.213 
1)  Breytilegur kostnaður, fastur kostnaður, laun, bústofnsbreytingar og afskriftir.  
 

 

 

 

 

 


